
Annotatsiya: Mazkur maqolada boshlang ‘ich
ta’lim jarayonida o ‘quvchilarning kreativligini ri-
vojlantirishda mental arifmetika texnologiyasidan
foydalanishning pedagogik imkoniyatlari ilmiy-na-
zariy jihatdan tahlil qgilingan. Tadgiqotda kreativlik
tushunchasining mazmun-mohiyati, boshlang ‘ich
sinf o ‘quvchilarida kreativ fikrlashni rivojlantirish-
ning pedagogik shart-sharoitlari hamda muammoli
ta’lim, o‘yin texnologiyalari va loyihaviy ta’lim
metodlarining didaktik imkoniyatlari yoritilgan.
Shuningdek, mental arifmetika texnologiyasining
o ‘quvchilarning mantiqiy va kreativ fikrlashi,
digqat, xotira hamda boshqa kognitiv jarayonlari-
ni rivojlantirishdagi o ‘rni ilmiy manbalar va peda-
gogik yondashuvlar asosida asoslab berilgan.

Abstract: This article examines the pedagogi-
cal possibilities of using mental arithmetic techno-
logy to develop creativity among primary school
students. The study analyzes the essence of creati-
vity, the pedagogical conditions necessary for the
development of creative thinking, and the didactic
potential of problem-based learning, game-based
learning, and project-based learning methods. In
addition, the role of mental arithmetic technology

in improving students’ logical thinking, attention,
memory, and other cognitive processes is scientifi-
cally substantiated.

Bugungi kunda jahon ta’lim maydonida
o‘quvchilarning intellektual salohiyati-
ni yuksaltirish, kreativ fikrlashini rivojlantirish
hamda ularni innovatsion faoliyatga tayyor-
lash ta’limni rivojlantirishining ustuvor yo‘na-
lishlaridan biri hisoblanadi. Shu sababli ta’lim
jarayonida o‘quvchilarning kreativ salohiyatini
rivojlantirishga xizmat qiluvchi samarali pe-
dagogik texnologiyalarni joriy etish dolzarb
ilmiy-amaliy masalalardan biri sifatida e’tirof
etilmoqda.

Boshlang‘ich ta’lim bosqichi shaxsning
intellektual, psixologik va ijtimoiy rivojlani-
shining poydevorini belgilovchi muhim davr
hisoblanadi. Mazkur bosqichda o‘quvchilarda
mustaqil va kreativ fikrlash, mantiqiy musho-
hada yuritish, muammolarga nostandart yechim
topish hamda bilish faoliyatini faollashtirishga
yo‘naltirilgan metod va texnologiyalardan foy-
dalanish alohida ahamiyat kasb etadi. Aynan
ushbu yosh davrida shakllangan kognitiv va
jjodiy kompetensiyalar o‘quvchilarning keyin-
gi ta’lim bosqichlaridagi muvaffaqiyatini belgi-
lovchi muhim omillardan biri hisoblanadi.

So‘nggi yillarda boshlang‘ich ta’lim amali-
yotida qo‘llanilayotgan innovatsion texnologi-
yalar orasida mental arifmetika alohida e’tibor-
ni tortmoqda. Ushbu texnologiya abakusdan
foydalanish hamda aqliy hisoblash usullarini
o‘zlashtirish orqali o‘quvchilarning mantiqiy
tafakkuri, digqatning barqarorligi, xotira, tasav-
vur, tahliliy fikrlash va tezkor qaror qabul qilish

ko‘nikmalarini rivojlantirishga xizmat qiladi.
Shu bilan birga, mental arifmetika mashg‘u-
lotlari o‘quvchilarning kreativ fikrlashini faol-
lashtirish, muammolarga turli nuqtai nazardan
yondashish va yangi g‘oyalarni ilgari surish qo-
biliyatini rivojlantirish uchun qulay pedagogik
muhitni yaratadi.

Respublikamizda ta’lim tizimini moderni-
zatsiya qilish va ta’lim sifatini oshirishga qara-
tilgan islohotlarda ham o‘quvchilarning ijodiy
va mustaqil fikrlash kompetensiyalarini rivoj-
lantirish ustuvor vazifa sifatida belgilangan.
Jumladan, “jjodkor va iqtidorli o‘quvchilarni
qo‘llab-quvvatlash, ularda mustaqil hamda ijo-
diy fikrlash ko‘nikmalarini shakllantirish™[2]
ustuvor vazifa etib belgilangan. Mazkur ustuvor
vazifa ta’lim jarayoniga innovatsion pedagogik
texnologiyalarni, xususan, mental arifmetika
elementlarini samarali integratsiya qilishning
ilmiy-metodik asoslarini takomillashtirish za-
ruratini yuzaga keltiradi.

Pedagogika va psixologiya sohasida olib
borilgan tadqiqotlar
yoshining kreativlik va kognitiv qobiliyatlarni

boshlang‘ich maktab

rivojlantirish uchun eng qulay davr ekanligini
tasdiglaydi. Shunga qaramasdan, boshlang‘ich
ta’lim jarayonida mental arifmetika texnologi-
yasining o‘quvchilarning kreativ fikrlashini
rivojlantirishdagi didaktik imkoniyatlari, uni
ta’lim jarayoniga integratsiya qilish mexanizm-
lari hamda pedagogik samaradorligi yetarli
darajada kompleks tadqiq etilmagan.

Yugqoridagilardan kelib chiqib, boshlang‘ich
ta’lim jarayonida o‘quvchilarning kreativligini
rivojlantirishning nazariy-pedagogik asoslarini
tahlil qilish, mental arifmetika texnologiyasi-
ning didaktik imkoniyatlarini ilmiy jihatdan
asoslash hamda uning o‘quvchilarning kreativ
va kognitiv kompetensiyalarini rivojlantirish-
dagi pedagogik ahamiyatini yoritish magsadga
muvofiq.

O‘quvchilarning intellektual faolligi va
mustagqil bilish faoliyatini rivojlantirishda kre-
ativlik kompetensiyasi muhim tarkibiy omil-
lardan biri hisoblanadi. Mazkur kompetensiya
shaxsning mavjud bilim va tajribasini tahlil
qilish, yangi g‘oyalarni ilgari surish, muam-
molarga nostandart yechimlar topish hamda
innovatsion yondashuvlarni qo‘llash qobili-
yatini ifodalaydi. Shu bois tadqiqot davomida
kreativlik tushunchasining mazmun-mohiyatini
aniqlashda mahalliy va xorijiy ilmiy manbalar
tahlil qilindi.

Ilmiy adabiyotlarda “kreativlik va ijod
tushunchalari insonning yangilik yaratishga
yo‘naltirilgan intellektual-ijodiy faoliyati bilan
uzviy bog‘liq” holda talqin etiladi [4]. Mazkur
yondashuv kreativlikni faqat erkin tasavvur
mahsuli sifatida emas, balki muammoni tah-
lil qilish, mavjud bilimlarni qayta ishlash va
yangi yechimlarni ishlab chiqishga yo‘naltiril-
gan tizimli fikrlash jarayoni sifatida tavsiflash
imkonini beradi.

Xalqgaro ilmiy manbalarda ham kreativlik
tushunchasiga alohida e’tibor qaratilgan. Xu-
susan, Encyclopaedia Britannicada kreativlik
shaxsning yangi g‘oyalar, usullar yoki muam-
molarga original va samarali yechimlar yaratish
qobiliyati sifatida izohlanadi [5].

Ushbu ta’rif kreativlikning ikki muhim
jihatini originallik va amaliy ahamiyatni o°zi-
da mujassamlashtiradi. Demak, kreativ faoli-
yat o‘quvchidan keng tasavvur doirasi bilan
bir qatorda mantiqiy-tahliliy fikrlash, mavjud
bilimlarni yangi vaziyatlarda qo‘llash hamda

innovatsion yechimlarni ishlab chiqish kompe-
tensiyalarini ham talab etadi.

[Imiy manbalar tahlili shuni ko‘rsatadiki,
kreativlikning pedagogik mexanizmlari mahal-
liy va xorijiy olimlar tomonidan quyidagi kon-
septual yondashuvlar asosida tadqiq etilgan:

J.Gilford nazariyasi bo‘yicha kreativlik
divergent fikrlash ko‘rinishi bo‘lib, u axborot
qidirishning ko‘p variantli yo‘nalishlarini gam-
rab oladi [9]. Bu yondashuv boshlang‘ich sinf
o‘quvchisini qolipli (standart) fikrlashdan xa-
los etishning nazariy poydevori bo‘lib xizmat
qiladi.

R.Sternberg qarashlarida kreativlik intellek-
tning uchlik nazariyasining uzviy qismi bo‘lib,
u yangi muammolarni yechishdagi kognitiv
sifatida baholanadi [10].
Mazkur yondashuv o‘quvchi intellektining

moslashuvchanlik

amaliy samaradorligini belgilaydi.

L.Vigotskiy yondashuviga ko‘ra, kreativ
faoliyat o‘quvchining “yaqin rivojlanish zona-
si”ni faollashtiruvchi va tajribalarni yangi real-
likka aylantiruvchi vositadir [3] degan g‘oyani
ilgari suradi. Bu esa ta’lim jarayonini o‘quv-
chi imkoniyatlaridan bir qadam oldinda tashkil
etish zaruriyatini asoslaydi.

P.Musayev esa kreativlikni o‘quvchining
mustaqil va darslik doirasidan tashqarida
mantiqiy asoslangan shaxsiy yechimlarni ilgari
surishi [8] deb ta’riflaydi.

Sh.Shodmonova o‘z tadqgiqotlarida, o‘quv-
chilarda kreativlikni shakllantirish — bu ularning
mustaqil faoliyatini tashkil etish va muammoli
vaziyatlarni yechish jarayonida o‘zining intel-
lektual salohiyatini namoyon qilishiga sharoit
yaratishdir [7] deb izohlangan. U kreativlikni
shaxsning o0°z-o‘zini rivojlantirishga bo‘lgan
ehtiyoji bilan bog‘laydi.

R.Safarovaning ilmiy ishlarida kreativlikni
o‘quvchi shaxsining ijtimoiy-pedagogik muhit-
dagi ijodiy faolligi sifatida tavsiflaydi [6]. Ush-
bu yondashuviga ko‘ra, boshlang‘ich ta’limda
integratsiyalashgan darslar boladagi standart

fikrlash qoliplarini buzib, original g‘oyalar
tug‘ilishiga xizmat qiladi.

Yuqorida tahlil qilingan ilmiy-nazariy
manbalarni umumlashtirish asosida kreativlik
tushunchasiga quyidagicha mualliflik ta’rifi-
mizni keltirib o‘tamiz.

Kreativlik — bu mantiqiy tafakkur va vizual
tasavvurning o‘zaro integratsiyasi asosida
shakllanadigan kognitiv kompetensiya bo‘lib,
u o‘quvchining mavjud bilim va tajribasidan
samarali foydalanish, muammolarga yangicha
yondashish hamda intellektual vazifalarga
original va samarali yechimlar ishlab chiqish
salohiyatini ifodalaydi.

Boshlang‘ich ta’lim jarayonida kreativlik-
ni shakllantirish o‘quvchining kognitiv rivoj-
lanishi va shaxsiy kompetensiyalarini yuzaga
chiqarishda fundamental ahamiyatga ega. Ush-
bu bosqichda ijodiy tafakkurning rivojlanishi
o‘quvchining nafaqat o‘quv fanlarini o‘zlash-
tirishi, balki hayotiy muammolarga nisbatan
moslashuvchan yondashuvini ham belgilaydi.

Tadqiqot tahlillari shuni ko‘rsatadiki, kre-
ativlik kompetensiyasini shakllantirish ta’lim
jarayonida quyidagi komponentlarni rivojlan-
tirishga xizmat qiladi:

Intellektual faollikni oshirish — o‘quvchi
tayyor bilimlarni qabul giluvchi passiv obyekt-
dan, yangi g‘oyalarni yaratuvchi faol subyektga
aylantiradi;

Moslashuvchan tafakkurni shakllantirish —
nostandart vaziyatlarda o‘quvchi o‘zining kog-
nitiv imkoniyatlarini safarbar etib, bir nechta
mugqobil yechimlarni topishga o‘rgatadi;

Motivatsiyani kuchaytirish — ijodiy erkin-
lik bolada fanga nisbatan qiziqishni oshiradi va
“muvaffaqiyat hissi’ni shakllantiradi.

Tadqiqotimiz doirasida kreativlikni shakl-
lantirishning samarali va amaliy ahamiyatga
ega quyidagi usullarini tavsiya etamiz:

1. Muammoli ta’lim usuli. Ushbu usulda
o‘quvchi oldiga yechimi darslikda tayyor be-
rilmagan muammoli vazifa qo‘yiladi. Masalan,

boshlang‘ich sinf o‘quvchilarida mental arif-
metika elementlari yordamida “Abakus bo‘l-
magan taqdirda, murakkab sonlarni gqanday tez
hisoblash mumkin?” - degan savol o‘quvchini
izlanishga majbur giladi. Bu esa divergent fikr-
lashni faollashtiradi.

2. Loyihaviy ta’lim usuli. O‘quvchilarga
kichik guruhlarda muayyan mavzu bo‘yicha
loyiha yaratish topshiriladi. Bunda mantiqiy
hisob-kitoblar va badiiy tasavvurlar uyg‘un-
lashtiriladi. Loyiha ustida ishlash jarayonida
o‘quvchi g‘oyani rejalashtirish, sintez qilish
va yakuniy mahsulot shaklida taqdim etish
ko‘nikmalarini o‘zlashtiradi.

3. O‘yin texnologiyalari va simulyatsiya-
lar. Boshlang‘ich sinf yoshidagi o‘quvchilarda
o‘yin yetakchi faoliyat hisoblanadi. “Flash-
anzan” o‘yinlari yoki rolli o‘yinlar orqali
o‘quvchida diqgatni jamlash va obrazli tasav-
vur qilish qobiliyati rivojlanadi. O‘yin mubhiti
o‘quvchidagi xato qilish qo‘rquvini yo‘qotib,
ijjodiy tajribalar uchun zamin yaratadi.

4. Erkin ijodiy topshiriglar va Aqliy
hujum. O‘quvchilarga nostandart savollar be-
rish (masalan:Agar sonlar gapira olganda, ular
bizga nima degan bo‘lardi?) orqali ularning
fantaziya olami kengaytiriladi. Bunda o‘quv-
chining har qanday fikri rag‘batlantiriladi, bu
esa uning o‘ziga xos aniq g‘oyalarini yuzaga
chiqarishiga yordam beradi.

Boshlang‘ich  ta’limda o‘quvchilarning
intellektual salohiyatini oshirishda mental
arifmetika texnologiyasi 0‘ziga xos innovatsion
vosita sifatida namoyon bo‘ladi. Tadqgiqotimiz
doirasida ushbu tushunchaning mohiyatini
yoritishda ilmiy manbalarga tayanildi. Xusu-
san, “Kognitiv psixologiya ensiklopediyasi”da
mental arifmetika “ishchi xotira, vizual-fazoviy
tasavvur va ijro etuvchi funksiyalarning murak-
kab kombinatsiyasi bo‘lib, u miyaning neyrop-
lastikligini oshirishning asosiy vositasi” [17]
sifatida tavsiflangan. Mazkur berilgan ta’rif
mazmuniga e’tibor qaratadigan bo‘lsak, mental

arifmetika shunchaki tezkor hisoblash texnikasi
emas, balki miyaning funksional imkoniyatlari-
ni kengaytirishga qaratilgan kompleks kognitiv

amaliy hisoblash harakatlarining keyinchalik
mental tasavvur asosida bajarilishi mazkur na-
zariyaning amaliy-pedagogik ko‘rinishlaridan

strategiyadir. biri sifatida namoyon bo‘ladi.
1-jadval.
Kreativlikni shakllantirish usullarining ta’limiy natijalari
Innovatsion Neyropedagogik Kreativ Amaliy-pedagogik
Ne metod mexanizm kompetensiya natija
. Kogn}tn( dlssonaps Analitik va divergent O‘%uvc&hi
Muammoli uyg‘otish orqali tomonidan
- . fikrlash: Muammoga . .
1 ta’lim neyronlararo yangi . . h yaratilgan shaxsiy
o . ko‘p variantli yechim .
bog‘lanishlarni topish gipoteza va
faollashtirish. PISh. kashfiyotlar.
. Miya yarim sharlarining Sintetik kreativlik: Tadqiqot obye'ktl,
Loyiha . o . . . maket yoki
. sintez faoliyati: mantiqiy G‘oyalarni jamlab, . . .
2 usuli . I . S . innovatsion yechim
rejalashtirish va vizual yaxlit tizim (loyiha) R
obrazlar uyg‘unligi ura olish ko'rinishidagi
e gl q ' amaliy ish.
o ... | Fokuslangan diqqat
Mental- Miyaning “ishchi xotira” Kognitlv t eszrllk. va intellektual
. s p Axborotni soniyalar .
3 vizual sig‘imini kengaytirishva | . . . barqarorlik
s e w ichida gayta ishlash va
o‘yinlar neyroplastiklikni oshirish. vizualizatsiva (stressga
ya- chidamlilik).
Miyaning prefrontal Originallik va Avval uchramagan,
4 “Aqliy qobig‘idagi standart erkinlik: noodatiy va
hujum” filtrlar va qoliplarni “Qutidan tashqarida” | nostandart g‘oyalar
vaqtincha bloklash. fikrlash. generatori.
Mental arifmetikaning mahalliy va xorijiy N.Ismatova integratsiyalashgan ta’lim

tadqiqotchi olimlar tomonidan quyidagi yon-
dashuvlar asosida tadqiq etilgan. Xususan:
Govard Gardner nazariyasi bo‘yicha, inson
intellekti ko‘p qirrali bo‘lib, mental arifme-
tika undagi “matematik-mantiqiy” va “vizual-
intellekt
ta’minlaydi [11]. Bu esa o‘quvchining mantiqiy

fazoviy” turlarining uyg‘unligini
ma’lumotlarni obrazlar shaklida qayta ishlash
qobiliyatini rivojlantiradi.

Jan Piaje nazariyasiga ko‘ra, bolaning intel-
lektual rivojlanishi tashqi amaliy harakatlarning
bosqichma-bosqich ichki aqliy operatsiyalarga
aylanishi (interiorizatsiya) jarayoni bilan tav-
siflanadi [12]. Mental arifmetika texnologiya-
sida abakus (soroban) yordamida bajariladigan

o‘quvchining kognitiv doirasini kengaytirishini
[13] ta’kidlasa, M.G*‘aniyeva ijodiy topshiriglar
boladagi mantiqiy qoliplarni buzishga xizmat
qilishini asoslab beradi. Bu esa o‘z navbatida
mental arifmetika texnologiyasining nafaqat
hisob, balki shaxsni rivojlantiruvchi universal
vosita ekanligidan dalolat beradi [14]. Bu yon-
dashuv mental arifmetikaning milliy o‘quv das-
turlaridagi integratsion ahamiyatini asoslaydi.
Ushbu ilmiy-nazariy manbalarni tahlilidan
kelib chiqib, mental arifmetika tushunchasiga
quyidagicha mualliflik ta’rifimizni keltirdik.
Mental arifmetika — bu abakus vizualizat-
siyasi orqali miya yarim sharlarining sinxron
faoliyatini ta’minlovchi intellektual texnologi-

ya bo‘lib, u o‘quvchida mantiqiy algoritmlarni
obrazli tasavvurga aylantirish orqali kognitiv
tezkorlikni rivojlantirish jarayonidir.

Tadqiqot jarayonida mental arifmetika
ko‘nikmalarini  shakllantirishning quyidagi
metodik bosqichlari va usullari tahlil qilindi.

1. Vizualizatsiya usuli: O‘quvchi abakus-
dagi har bir sonni konkret obraz (toshlar holati)
sifatida ko‘radi. Bu holat bolada obrazli xoti-
rani mantiqiy xotira bilan birlashtiradi. Abakus
toshlarini hayolan tasavvur qilish bolada “ichki
ekran” funksiyasini shakllantiradi. Bu ko‘nik-
ma o‘quvchiga o°‘qish (ona tili) darslarida ba-
dity matnlarni o‘qiyotganda vogealarni kino
kabi ko‘z oldiga keltirishga, tabiiy fanlarda esa
tabiat hodisalarini (masalan, suvning aylanishi)
3D formatda tasavvur qilishga yordam beradi.
Bu — o‘quvchining har qanday axborotni obraz-
ga aylantira olish qobiliyatidir.

2. Tezkor tasvirlash (Flash-anzan) usuli:
Kompyuter yoki ekran orgali sonlarning soni-
yalar ichida almashishi. Bu usul o‘quvchining
digqat konsentratsiyasi va vizual qabul qilish
tezligini maksimal darajaga ko‘taradi. Flash-
anzan usuli zamonaviy boshlang‘ich ta’limning

eng muhim talabi — tezkorlik va diqqat barqa-
rorligini tarbiyalaydi. Bola soniyalar ichida
vizual axborotni gabul qilib, unga munosabat
bildirishni o‘rganadi. Bu ko‘nikma o‘quvchiga
darsda o‘qituvchi berayotgan topshiriglarni bir
zumda anglash va matnlar ichidan kerakli kalit
so‘zlarni tezda topish (skanerlash) imkoniyatini
beradi.

3. Diktant va audio-mashqlar: Sonlarni
eshitish orqali mental hisoblash jarayoni hi-
soblanib, usul auditorial (eshitish) xotirani
va diqqatni jamlashni rivojlantiradi. Eshitish
orqali bajariladigan mashqlar bolada faol ting-
lash madaniyatini shakllantiradi. Bu ko‘nik-
ma ona tili va xorijiy tili darslarida o‘qituvchi
nutqini yoki audio matnlarni birinchi marta-
dayoq anglash va xotirada saqlash samarador-
ligini oshiradi. Bu orqali bolaning nafaqat xo-
tirasi, balki so‘z boyligini tezkor faollashtirish
qobiliyati ham rivojlanadi.

4. Sinxron harakatlar usuli: Ikkala qo‘l
barmoqlari bilan abakusda ishlash. Bu usul
orqali miyaning o‘ng va chap yarim sharlari
o‘rtasidagi neyron bog‘ligliklar mustahkam-
lanadi.

Mental arifmetikaning boshlang‘ich ta’limdagi ahamiyati

Psixologik Kognitiv Mnemotexnik Axborotni Sensor-motor
adaptatsiya barqarorlik salohiyat qayta ishlash rivojlanish
Yuqori . o
¢ lilci daci Tashq1 Obrazl1 (vizual) Mayda qo‘l
ez agi ] . .. . o
h ]g chalg“ituvchi va mantiqiy Vizual va motorikasi
mas ql-aI omillar xotiraning ma’lumotlarni orqali miya
orqali . ) o
- ]lq | ta’sirida ham o‘zaro soniyalar neyroplastligini
mtellektua
diqqat integratsiyasi ichida tahlil va ikki yarim
yuklamalarga . . . ’
. markazini orqali xotira qilish va shar
nisbatan . .. .. .. ..
hidamlilikni (fokusni) hajmini tizimlashtirish muvozanatini
chidamlilikni ] . ]
. yo‘qotmaslik kengaytirish ta’minlash
tarbiyalash

1-rasm. Mental arifmetikaning boshlang‘ich ta’limdagi ahamiyati

Tadqiqot natijalari ko‘rsatadiki, mental arif-
metika faqatgina ragamlar bilan ishlash ko‘nik-
masi emas, balki o‘quvchi shaxsining intellek-
tual va kreativ qirralarini ochuvchi universal
texnologiyadir. Jadvalda keltirilgan har bir
ko‘rsatkich boshlang‘ich sinf o‘quvchisining
boshqa fanlarni, xususan, ona tili, tabiiy fanlar
va san’at fanlarini ham muvaffaqiyatli o‘zlash-
tirishi uchun kognitiv poydevor bo‘lib xizmat
qiladi.

Tadqiqotimiz davomida mental arifme-
tika va kreativlik shunchaki parallel jarayon-
lar emas, balki bir-birini funksional jihatdan
oziqlantiruvchi tizim ekanligi aniqlandi. Ush-
bu bog‘liglik quyidagi fundamental kognitiv
mexanizmlar orqali amalga oshiriladi.

1. Miyaning funksional sinxronizatsiyasi
— neyropedagogik nuqtayi nazardan, kreativlik
o‘ng yarim shar (obrazli tafakkur, intuitsiya)
faoliyati bilan bog‘liq, raqamlar bilan ishlash
esa chap yarim shar (mantiq, tahlil) funksiya-
sidir. Mental arifmetika jarayonida o‘quvchi
sonli algoritm bilan ishlashda (chap yarim shar)
hayoliy abakus obrazini vizualizatsiya qiladi
(o‘ng yarim shar). Bu sinxronizatsiya natijasida
integratsiyalashgan tafakkur yuzaga keladi, bu
esa kreativlikning fiziologik poydevori bo‘lib
xizmat qiladi.

2. Ishchi xotira sig‘imi va intellektual
erkinlik — o‘quvchining bir vaqtning o‘zida bir
nechta axborot birliklarini ongda saqlash, ular-
ni tahlil va sintez qilish hamda yangi va origi-
nal g‘oyalarni shakllantirish qobiliyatini ifoda-
lovchi kognitiv jarayondir. Boshlang‘ich ta’lim
jarayonida mental arifmetika texnologiyasi
aynan ushbu jarayonlarni faollashtirib, o‘quv-
chilarning tezkor fikrlashi, diqqat barqarorligi
va kreativ tafakkurining rivojlanishiga xizmat
giladi. Hisoblash amallarining avtomatlashu-
vi natijasida o‘quvchining kognitiv resurslari
murakkab va noodatiy yechimlarni ishlab
chiqishga yo‘naltiriladi, bu esa kreativ kompe-
tensiyalarning rivojlanishini ta’minlaydi.

Tadqiqot natijalari shuni ko‘rsatdiki, men-
tal arifmetika o‘quvchi miyasida yangi neyron
bog‘lanishlarni shakllantiradi. Bu laboratori-
yada o‘quvchi nafaqat sonlarni, balki so‘zlar,
ranglar va tabiat hodisalarini ham kreativ tarzda
qayta ishlaydi. Mazkur hisoblash jarayonlarini
quyidagi fanlararo bog‘liglik misolida ko‘rishi-
miz mumkin:

Ona tili va o‘qish savodxonligi darslarida
lingvistik yondashuv usuli o‘quvchi tafakkurini
boyitadi. Masalan, o‘quvchi bahor mavzusida
matn yaratishi kerak bo‘lganda, uning neyron
bog‘ligliklari abakus toshlarini qanday tez ha-
rakatlantirsa, so‘zlar zaxirasini ham shunday
tezlikda tahlil qiladi. O‘quvchilar matn mazmu-
nini tahlil qilish, obrazli fikrlash va yangi g‘o-
yalarni shakllantirish ko‘nikmalarini rivojlan-
tiradilar. Bu yerda mental arifmetika — nutqiy
kreativlikning vazifasini o‘taydi.

Tabiiy fanlar (Science) darslarida mental
arifmetika

texnologiyasidan ~ foydalanish

o‘quvchilarning vizual
modellashtirish va sabab-oqibat bog‘ligligi-

ni anglash kompetensiyalarini rivojlantirish-

tabilty hodisalarni

ga xizmat qiladi. Masalan, suvning tabiatdagi
aylanishi mavzusini o‘rganishda o‘quvchilar
bug‘lanish, kondensatsiya va yog‘in jarayon-
larini ketma-ket tasavvur qilish orqali ush-
bu hodisalarning dinamik modelini ongida
shakllantiradi. Mental arifmetika mashg‘ulot-
larida rivojlanadigan vizual tasavvur ko‘nik-
malari tabiiy jarayonlarni fazoviy va man-
tigly jihatdan yaxlit idrok etishga, ularning
o‘zaro bog‘ligligini anglashga hamda ilmiy
tushunchalarni chuqurroq o‘zlashtirishga yor-
dam beradi.

Mental arifmetika asosida tashkil etiladi-
gan topshiriqlarda o‘quvchiga faqat arifmetik
amalni bajarish emas, balki hisoblash jara-
yonini tasavvur, tahlil va ijodiy fikrlash bilan
uyg‘unlashtirishni talab etuvchi kognitiv sena-
riylar taklif etiladi. Mental arifmetika mash-
g‘ulotlarida vizual va kreativ topshiriglardan

foydalanish o‘quvchilarning tasavvur qilish
qobiliyatini rivojlantiradi.

Bunday topshiriglarni bajarish jarayonida
o‘quvchining bilish faoliyati quyidagi yo‘na-
lishlarda namoyon bo‘ladi:

Hisoblash komponenti — arifmetik amalni
tezkor va aniq bajarish orqali hisoblash ko‘nik-
malari mustahkamlanadi.

Vizual komponent — topshirigda berilgan
obraz va hodisalarni ongda modellashtirish
orqali fazoviy tasavvur hamda vizual fikrlash
rivojlanadi.

Lingvistik-kreativ komponent — tasavvur
qilingan vaziyat asosida hikoya yoki tavsif ya-
ratish orqali nutqiy faoliyat, ijodiy fikrlash va
kommunikativ kompetensiyalar shakllanadi.

Shunday qilib, mental arifmetika texnologi-
yasini fanlararo integratsiya asosida qo‘llash
o‘quvchilarning aqliy savodxonligi bilan bir
qatorda kreativ fikrlashi, vizual modellashtirish
ko‘nikmalari va kognitiv kompetensiyalarini
kompleks rivojlantirish uchun qulay pedagogik
sharoit yaratadi.

Yugqorida keltirilgan nazariy tahlillar nati-
jalari asosida mental arifmetika texnologiyasi-
ning o‘quvchilarning kognitiv va kreativ kom-
petensiyalariga ta’sirini aks ettiruvchi konsep-
tual model ishlab chiqildi (1-rasm). Mazkur
model tahlili mental arifmetika texnologiyasi
an’anaviy o‘qitish yondashuviga nisbatan ax-
borotni qabul qilish, digqatning barqarorligi,
tafakkur tezligi, xotira, muammolarni hal etish
hamda o0‘z-0°‘zini baholash kabi kognitiv kom-
petensiyalarning rivojlanishiga ijobiy ta’sir
ko‘rsatishini namoyon etdi. Shuningdek, model
mental arifmetika mashg‘ulotlari jarayonida
mantiqiy, vizual va kreativ fikrlash jarayon-
larining o‘zaro integratsiyalashuvi natijasida
o‘quvchilarning intellektual salohiyati va mus-
taqil fikrlash kompetensiyalarining rivojlanishi
ta’minlanishini asoslaydi.

Shunday qilib, ishlab chigilgan konseptual
model mental arifmetika texnologiyasini faqat

hisoblash ko‘nikmalarini rivojlantirish vosi-
tasi sifatida emas, balki o‘quvchilarning kog-
nitiv va kreativ kompetensiyalarini kompleks
rivojlantirishga xizmat qiluvchi integratsiya-
lashgan pedagogik texnologiya sifatida e’tirof
etish imkonini beradi. Mazkur texnologiyani
boshlang‘ich ta’lim jarayoniga fanlararo integ-
ratsiya tamoyillari asosida joriy etish o‘quvchi-
larning intellektual salohiyatini rivojlantirish,
mustaqil va kreativ fikrlash kompetensiyalarini
shakllantirish hamda ta’lim sifati va samara-
dorligini oshirishning muhim pedagogik omil-
laridan biri hisoblanadi.

Mazkur rasmda mental arifmetika va bosh-
lang‘ich ta’lim fanlari o°rtasidagi uzviy bog‘lig-
likni ilmiy jihatdan o‘z ifodasini topgan. Har bir
fan kesimida kreativlikning alohida ko‘rinishi
rivojlanishi bevosita miyaning neyroplastikligi
va mental hisob jarayonidagi kognitiv faollik
bilan bog‘liqdir.

Tadqiqot doirasida o‘tkazilgan nazariy
tahlillar hamda amaliy mashg‘ulotlar natijala-
ri mental arifmetika texnologiyasining bosh-
lang‘ich sinf o‘quvchilarining kognitiv va
kreativ kompetensiyalarini rivojlantirishda mu-
him pedagogik imkoniyatlarga ega ekanligini
ko‘rsatdi. Tadqiqot natijalariga ko‘ra, mazkur
texnologiya faqat tezkor hisoblash ko‘nikma-
larini shakllantirish bilan cheklanmay, balki
o‘quvchilarning mantiqiy va obrazli fikrlashi,
digqatning barqarorligi, xotira, tasavvur ham-
da muammoli vaziyatlarga kreativ yondashish
gobiliyatini rivojlantirishga xizmat qiladi.

Pedagogik kuzatuvlar mental arifmetika
mashg‘ulotlari jarayonida shakllangan vizua-
lizatsiya va diqqatni boshqarish ko‘nikmalari
o‘quvchilarning fanlararo bilimlarni o‘zlash-
tirish samaradorligini oshirishini ko‘rsatdi.
Hisoblash jarayonlarining bosqichma-bosqich
avtomatlashuvi esa o‘quvchilarning kognitiv
resurslarini murakkab tahliliy va ijodiy vazi-
falarni bajarishga yo‘naltirish imkonini yara-
tadi. Natijada o‘quvchilarda mustagqil fikrlash,

Axborotni gabul qilish

AN’ANAVIY YONDASHUV
NATIJASI

MENTAL INTEGRATSIYA
YONDASHUV (YANGI NATIJA)

* Sekin gabul qgilish

* Passiv eslab golish

* Tezkor gabul gilish

» Ma'lumotlarni birlashtirish

« Bosgichma-bosgich va tuzilmaviy saqlash

ishlash
o P

* Simultaneous processing

Tafakkur tezligi

AN’ANAVIY YONDASHUV MENTAL INTEGRATSIYA MENTAL INTEGRATSIYA
NATIJASI YONDASHUV (YANGI NATIJA) M ent al NATIJASI YONDASHUV (YANGI NATIJA)
« Sekin fikrlash » Tezkor tahlil « Mexanik yodlash + Ma'noli yodlash

* Ko'p bosgichli tahlil * Bir nugtadan ko’p yechim

« Javob topishda vaqt .
yo‘qotish + Optimal javobni
tez topish
\ )

Masalalarni yechish gobiliyati

AN’ANAVIY YONDASHUV
NATIJASI

MENTAL INTEGRATSIYA
YONDASHUV (YANGI NATIJA)

* Moslashuvchan yondashuy
* Turli usullarni uyg‘unlashtirish

* Murakkab masalalarni
oson yechish

+ Cheklangan usullar

+ Formulalarga garamlik

* Murakkab masalalarni
yechishda giynchilik

e B

Arifmetika

Diggatning barqarorligi

AN’ANAVIY YONDASHUV
NATIJASI

MENTAL INTEGRATSIYA
YONDASHUV (YANGI NATIJA)

+ Chalg'ishlarga tez berilish | * Digqat barqaror va chuqur

« E’tibor tez charchaydi * Tashqi omillarga chidamlilik

+ Kam davomli fokus * Uzoq davomli

konsentratsiya

N J

4) Xotira va eslab qolish
AN'ANAVIY YONDASHUV

* Tez unutish + Uzoq muddatli eslab golish

* Bog'lanishlarning
zaifligi

*+ Kuchli assotsiatsiyalar
va bog‘lanishlar

6 ’ ’z-0’zini baholash (Self-evaluation)

MENTAL INTEGRATSIYA
YONDASHUV (YANGI NATIJA)

+ O’ziga ishonch mustahkam

AN’ANAVIY YONDASHUV

NATIJASI ‘
* O‘ziga ishonchsizlik
* Kam baholash

* Motivatsiya past

* ljobiy o‘zini baholash

i + Motivatsiya yuqori va

Self-assessment score ‘ magsadli yondashuv
\o 25 5 75 10 F,

2-rasm. Mental arifmetika texnologiyasining o ‘quvchilarning kognitiv va

kreativ kompetensiyalariga ta’sirining konseptual modeli

muammolarga innovatsion yondashish hamda
yangi g‘oyalarni ishlab chiqish kompetensiya-
lari rivojlanadi.

Tadqiqot natijalari asosida quyidagi amaliy
tavsiyalar ishlab chiqildi:

Birinchidan, mental arifmetika texnologi-
yasini fagat matematika darslari bilan cheklab
golmasdan, ona tili, o‘qish savodxonligi, tabiiy
fanlar va san’at yo‘nalishidagi mashg‘ulotlar
bilan integratsiyalash tavsiya etiladi;

Ikkinchidan, ta’lim jarayonida o‘quvchilar-
ning divergent fikrlashini rivojlantirish magsa-
dida bir muammoga turli yechimlarni izlashga
yo‘naltirilgan topshiriqlar ulushini oshirish
maqsadga muvofiq;

Uchinchidan, mental arifmetika mashg‘u-

lotlarini o‘quvchilarning yosh va individual
psixologik xususiyatlarini hisobga olgan holda
interfaol metodlar, ijodiy topshiriglar hamda
o‘yin texnologiyalari bilan uyg‘unlashtirish
tavsiya etiladi.

Umuman olganda, mental arifmetika
texnologiyasi boshlang‘ich ta’lim jarayonida
o‘quvchilarning kreativ fikrlashi, kognitiv ri-
vojlanishi va intellektual salohiyatini kompleks
rivojlantirishga xizmat qiluvchi samarali pe-
dagogik vositalardan biri hisoblanadi. Mazkur
texnologiyani ta’lim amaliyotiga ilmiy-meto-
dik asosda joriy etish o‘quvchilarda mustaqil
va kreativ fikrlash kompetensiyalarini shakl-
lantirish hamda ta’lim sifatini oshirishga ijobiy

ta’sir ko‘rsatadi.

